
Yisas ende qamb ne wonou imbigau yurau eng gugum 
wurinob qamar: “An misir qebebi igub me abar, an 
Qenut oabig gab eng yet gor oabigar. Tain munai mor 
eng munai tumbigi irou igo. Ue ende qi eng qo aninob 
qamamei qi.” 



“End ye gigit irab munai tumbigi qei musitarib qamb 
iribam. End ne ye gigit irab munai tumbigi musitar 
wogub bo igeser darab anamar irine ne an ye igoum 
eng imbig ne yonob igoruboumon.”



Ye Yon, ye aninou munon banam. In erogori in 
Yisas wonou yurau. End ye an nob erogori 
quguraget ne git goan uter iningab igo. 

End in erogori Qenu wonou 
yurau qob bibis eng bo 

                                                    qamb iguboun. 



In gugum mom nonoguret igo ne qugurau gab                                                    
igoun. Ye Yisast oabig ne Qenu qob eng dibes 
qamb igimine ye qarausi ne yeba ai qaur 

Patmos end yebigumirei.



Ende qamara qen end qas Igomurur qau ye boopurima 
Qenu ginamt end asi gam eng munon baraitari 
wurinou bugab igour nam qab eng gam eng munon ger 
nam qab end bugab igoai.



Ende qamara ne bo igom eng Qenu wonou mi ai gugum 
barsier eng, wonou ginamt igour eng, ne ag e igour 
eng, ne mi ai erobon igour eng, ne 
tomon ya erobon igour eng gagar 
gugum der Qenu unum bereri ete 
qamarari igomei: Qenu Munon Aib 
wonou nam qab end bugab igama ne 
wai sipsip wan 
gor end bugab 
qeretutnob ne 
unum diban igo 
qen e qen e 
mismisir 
igorubour. 



Ne ginam aib qau gaum eng munai ginam Yerusalem 
bubun. Qenu nob igo ne Qenu wonou ginam eng wogub 
darai. Munai ginam eng gaum eng sig maieng. 
Yamangar ger munon baib qamb git baab igo gas 
ende. Ende aba ne munon aib nam qabt end igoum eng 
qabari ger 
qugiab ete 
qamb arai: “See 
Qenu wonou 
munai eng munon 
oromar igo end 
wonou gor wurinob 
igoriba. Igama wuri 
wonou munon yurau 
igorubour.”



Ne bo enger eng gari ya qubir aib ger yiimbigai, ya 
eng igomot igamau ya. Ya aib eng qiginnob sig maieng, 
ya meriri gas ende. Ya qubir eng Qenu ne sipsip wan 
wurinou nam qabt end tubub di der igemerei.



Ne gor ginam aib end worom begen qiyo, inaun begen 
ende gor ue. Munon Aib Qenu wonou begen eng gari 
begent igo. Sipsip wan eng wonou git goan eng urut 
begen aib.



Ego mi nai boru-boru, munon 
qomon boru wes-wes ebet qiyo, 
a wurimurimar ebet igour eng, 
mor eng me isunorei, 
sig ue. Sipsip wan wonou 
munon unum igomot 
igamau buk end 
gumater eng gari sir 
mor eng isubour.



Wonou munon yurau igo eari 
mag ya baimatara mismisir 
igorubour. Wuri bo me 
umunorei, ne oau me 
qugurageturunorei, ne git 
goan bo me uter igara igub 
eounorei. Mi eng gagar 
wonou qoan end mom 
uburiba. 



Qenu wo mi gugum siningot igo eng bo me igorunorei, 
mom wuri irungar arir ugeiba. Munon Aib Qenu ne 
sipsip wan wurinou nam qab eng gari ginam aib end 
igoriba. Ne Qenu wonou sarau munon yurau eng gari 
wot igub igorubour. Igo 
wonou menman geari 
ne wo der wonou 
unum wuri menmant 
end gumatariba.



Ende gab gaum eng munon unum nob, a unum ue eng 
gagar gugum qeemben diab munon aib nam qab eng 
qoui igomorourei. Igamari munon nam qabt bugab 
igemerei eng buk qei wei igemerei. Wei ne buk ger 
weimar eng munon igomot igamau unum igo 
eng. Ende wei ne ingong eng gab munon 
moui eng wurinou qomon ebet igour 
eng qeemben end gab 
wuriqereimai. Igomot 
igamau buk eng 
munon qomon qereimau 
eng ende wei giner eng 
munon ger unum end me 
gab eng, tumun aib mut 
oab igo end arirama isiba.



Igomurur qau nob Yisas wot ete qamb ab igour: “Ne e 
di.” Ne munon gugum Yisas wot oabig igour eng gor 
taui ete qamb ab igour: “Ne e di”. Ende qamarari 

munon ger yat ebet gab eng, diab ya eng niner. Ya 
eng nub qenen bebereg igoriba, Qenu banam ar utiba. 



Qenu munon gugum ai qent e sig-sig 
mom wuriqenungar ne wonou wau ten 
eng imurima dererei. End ne munon 
gugum wot oabig eng me umunorei, 

qenen bebereg igorubour.



Rom 3:23 In gugum qomon boru ten igoun end Qenu nob 
wonou ginamt end nob igamau eng qeemben ue.

Rom 6:23 Qomon boru ebet eng taui qamb umuboumon. 
Ego Qenu initoubar Yisas Krais imurima derer eng 
gab-gab ar anmusia qenen bebereg igoruboumon.

Hibru 9:27 End ne munon gugum qen gari qas umb wogub 
Qenu magqurt qut big igour.

Epesus 2:8,9 An Yisast oabigari ne Qenu anqenungar ne 
anqubeiamorei. Mi eng aninou maigas me ubunanei. Qenu 
wonou uyes mi eng anit ebeterei. Ne gor, an sarau uber 

abari gab taui qamb me abau, ue. Eng gab munon ger 
wonou qen big yegaiar qamb me ebeiner.



Rom 10:9,10 An qabarit, “Yisas ininou Munon Barai,” 
qamb gab eng Qenu Yisas menima der bugamor end gor 
mom oabigunon eng Qenu anqubeimba. In misirt Qenut 

mom oabig ne qabarit ininou oau apand eng dibes 
qomorun eng init, ‘munon qoregen‛ init qamb 

in ba qubeimba. 

Yon 3:16,17 Qenu munon gugum ai qent e sig-sig mom 
wuriqenungar ne wonou wau ten eng imurima dererei. End 

ne munon gugum wot oabig eng me umunorei, qenen 
bebereg igorubour. Qenu wo wau imuriamor eng munon 

wuriqerei quguragsi qamb me imurimau. Wo munon 
wurimusub wuriqubeiom qamb.



1 Yon 5:11-13 Qob apand eng Qenu dibes qamar eng ete: 
qenen igomot igamau eng inimbigorei. Igomot igamau 

qanam eng wonou wau end igo. Munon ger wau eng mom 
tenori igoriner eng igomot igoriba. A munon wau eng 

tenori me igorunor eng igomot me igorunorei. Ye 
namanimun e gumotoroum eng an Qenu wonou wau end 

oabig igoumon end. End ne animbigine ne an igomot 
igamau werei end igoumon eng mom imbigar qamb.

